
Поткуп е „обид да се убеди едно лице да направи нешто за вас со тоа што на лицето ќе му дадете пари, подароци 
или нешто друго што го сака“ (дефиниција од речникот на Кембриџ).

Организацијата за економска соработка и развој (ОЕЦД) забележува дека само цената на поткупот надминува 1 
трилион американски долари годишно, а дополнителните трошоци за корупцијата додаваат уште 1,6 трилиони 
американски долари. Но, како што истакнува ОЕЦД, „Не се работи само за етика; едноставно не можеме да си 
дозволиме таква загуба“.

ISO 37001 – Системи за управување за борба против поткуп беше објавен во 2016 година за да се обезбеди 
рамка на системи за управување за да им се помогне на организациите да спроведат мерки кои конкретно ќе 
помогнат во спречувањето, откривањето и адресирањето на каков било ризик од поткуп.

Во Република Северна Македонија, овој систем ќе има најголемо влијание врз државните институции, кои, 
доколку се законски или на некој друг начин обврзани, ќе мора да го воведат, и систематски да ја адресираат 
корупцијата преку спроведувањето на, овој систем.

Придобивките од спроведувањето на ISO 37001 во институциите може да претставуваат најголем чекор напред 
во систематската борба против корупцијата во земјата и одлична промоција на заложбите на Република Северна 
Македонија во оваа борба.

Што е систем за управување за борба против поткуп? 

ISO ја дизајнираше рамката на ISO 37001 така што да ги поддржува сите видови организации. Стандардот 
опфаќа неколку основни цели, вклучувајќи ја способноста да се демонстрира почитување на релевантното 
законодавство, да се управува со ризикот од поткуп и да се изгради доверба за надворешна контрола врз 
ефективноста на политиките на организацијата. Ова се постигнува преку пристап врз основа на систем за 
управување кон прашања како што се развој на политики, обука, структурни прашања, процена на ризик и 
спроведување релевантни контроли. Стандардот опфаќа контроли како за активности на поткуп што ги 
спроведува организацијата, така и за активности на поткуп што се спроведуваат во однос на организацијата.

Системот за управување за борба против поткуп е осмислен да воведе култура на борба против поткуп во 
рамките на една организација, што од своја страна ќе ја зголеми шансата за откривање поткуп и на прво место ќе 
ја намали неговата зачестеност. ISO 37001, Системи за управување за борба против поткуп – Барања и упатство 
за користење, ги дава барањата и упатството за воспоставување, спроведување, одржување и подобрување 
систем за управување за борба против поткуп.

Сертификациските тела може да се акредитираат за ISO 37001 врз основа на ISO/IEC 17021-1 Оцена на сообразност. 
Системот може да биде независен од, или интегриран во, севкупниот систем за управување.

Тој опфаќа поткуп во јавниот, приватниот и непрофитниот сектор, вклучувајќи поткуп од страна на или во 
однос на организација или нејзиниот персонал и поткуп платен или примен преку или од страна на трето лице. 
Поткупот може да се случи на кое било место, да биде со каква било вредност и може да вклучува финансиска 
или нефинансиска предност или корист. 

Акредитација и ISO 37001
Системи за управување
за борба против поткуп



За кого е наменет ISO 37001?

Барањата од ISO 37001 се генерички и се наменети да бидат применливи за сите организации (или делови од 
организација), без разлика на видот, големината и природата на активноста.

Стандардот е флексибилен и може да се адаптира кон широк спектар на организации, вклучувајќи и:

  големи организации
  мали и средни претпријатија (МСП)
  организации од јавниот и приватниот сектор
  невладини организации (НВО).

Стандардот може да го користат организациите во која било земја.

Со што се занимава ISO 37001?

Поткупот од страна на организацијата или од страна на нејзиниот персонал или деловни соработници кои 
дејствуваат во име на организацијата или во нејзина корист.

Поткупот на организацијата, нејзиниот персонал или деловни соработници во однос на активностите на 
организацијата. 

Каква корист има организацијата од стандардот?

Стандардот има корист за организацијата со тоа што обезбедува:

Минимални барања и придружно упатство за спроведување или бенчмаркинг на систем за управување за 
борба против поткуп.

Гаранција за раководството, инвеститорите, вработените, клиентите и другите заинтересирани страни дека 
организацијата презема разумни чекори за спречување поткуп.

Во случај на истрага, докази дека организацијата презела разумни чекори за спречување поткуп.

Зошто организациите треба да се стремат кон добивање сертификат за ISO 37001?

Политиката за борба против поткуп и помошните системи за управување се критични компоненти на 
севкупната политика за усогласеност. Спроведувањето на ISO 37001 може да им помогне на организациите да 
ги избегнат негативните последици од поткупот. 
Исполнувањето на законските обврски и посветеноста на 
одржливи и транспарентни деловни практики помагаат 
да се изгради доверба и сигурност кај клиентите, 
добавувачите и третите страни.

Третите страни може да ја проверат 
усогласеноста на организацијата со 
стандардот на ист начин како и за 
другите ISO стандарди, како што 
е ISO 9001.  

Иако не може да гарантира дека нема да има поткуп во однос на организацијата, сертификацијата или 
усогласеноста со овој стандард може да помогне во спроведувањето на робустни и пропорционални мерки кои 
можат значително да го намалат ризикот од поткуп или да адресираат поткуп кога тој ќе се случи.

Зошто да се користи акредитирано сертификациско тело? 

Сертификацијата на системи за управување од страна на трето лице е често специфицирано барање за вршење 
дејност на глобалниот пазар. Со неа може да се демонстрира усогласеноста со стандард, кодекс на практика или 
регулаторни барања. Исто така, може да обезбеди унапредување на внатрешното работење.

Акредитацијата претставува независна оцена на сертификациски тела во однос на стандардот ISO/IEC 17021-1 
Оцена на сообразност – Барања за телата кои обезбедуваат ревизија и сертификација на системи за управување 
– Дел 1: Барања за осигурување на нивната непристрасност, компетентност и доследност. Стандардот ги утврдува 
принципите и барањата за компетентноста, доследноста и непристрасноста на телата кои обезбедуваат ревизија 
и сертификација на услуги на системи за управување.

Во многу земји, акредитацијата не е задолжителна. Треба да се напомене дека фактот што едно сертификациско 
тело не е акредитирано не значи сам по себе дека тоа не е угледна организација. Сепак, многу сертификациски 
тела одлучуваат да бараат акредитација со цел да можат да демонстрираат независна потврда на својата 
компетентност и независност.

Како Институтот за акредитација на Република Северна Македонија ја поддржува ISO 37001 
сертификацијата?

Институтот за акредитација на Република Северна Македонија (ИАРСМ) е единственото национално тело за 
акредитација и работи на воведување и промовирање на системот за акредитација и негово доближување до 
економијата и граѓаните како крајни корисници.

Исто така, Институтот активно работи во полето на меѓународната интеграција. Ова резултираше со потпишување 
на трите најзначајни меѓународни договори за заемно признавање на резултатите од акредитираните активности, 
договорот со Европската организација за акредитација (ЕА), договорот со Меѓународната организација за 
акредитација на лаборатории (ИЛАК) и договорот со Меѓународниот форум за акредитација (ИАФ).

Главна цел на Институтот е да осигури еднаквост на домашните акредитирани тела со другите тела ширум 
светот и да ги отвори вратите за непречен и сигурен пласман на домашните производи и услуги на европскиот 
и светскиот пазар. Како резултат на процесот на акредитација, потрошувачите и компаниите стекнуваат 
доверба во сигурноста, квалитетот и безбедноста на употребата на производите и услугите што ги користат во 
секојдневниот живот и работа.

Институтот за акредитација на Република Северна Македонија е во процес на развој и воведување на програма за 
акредитација за ISO 37001. Основна цел на акредитацијата е да постои независно, непристрасно и транспарентно 
тело кое ќе ја оценува компетентноста и сообразноста на организмите. Според тоа, акредитацијата и системите 
за управување за борба против поткуп беа предодредени за брилијантна соработка.

ИНСТИТУТ ЗА АКРЕДИТАЦИЈА
НА РЕПУБЛИКА СЕВЕРНА МАКЕДОНИЈА

Тел.: ++389 2 3293 080
E-пошта: info@iarm.gov.mk
Веб страна: www.iarm.gov.mk

Кеј Димитар Влахов бр. 4
зграда 2, спрат 3
1000 Скопје, Р. С. Македонија

